
O‘ZBEKISTONDA AXBOROT XAVFSIZLIGININH HUQUQIY ASOSLARINI 
TATBIQ ETISHDAGI MUAMMOLAR 

Akramova Sabrina 
Toshkent davlat yuridik universiteti 
Magistratura va sirtqi ta`lim fakulteti 
Ommaviy axborot vositalari yo‘nalishi talabasi 
E-mail: akramovasabrina001@gmail.com  
 
Аnnоtаtsiyа. Ushbu ilmiy tezisda axborot xavfsizligini ta`minlash va uning huquqiy asoslarini takomillashtirishda 
yuzaga kelgan muammolar o‘rganiladi. Shuni ta`kidlash joizki, axborot xavfsizligi bugungi zamonaviy dunyoda har 
bir rivojlangan va rivojlanayotgan davlatlar uchun o‘ta muhim strategik ahamiyatga ega bo‘lib, milliy xavfsizilikni 
ta`minlashga qaratilgan zamonaviy siyosatning muhim tarkibiy qismi hisoblanadi. Prezidentimiz Shavkat 
Mirziyoyevning tashabbuslari bilan ushbu sohani mamlakatimizda rivojlantirish uchun bir qator islohotlar amalga 
oshirildi va ushbu amalga oshirilgan islohotlar natijasida axborot-kommunikatsiya texnologiyalarini yanada 
rivojlantirish, axborot xavfsizligining huquqiy asoslarini yanada takomillashtirish va xavfsizligini ta’minlash 
bo‘yicha  masalalar o‘rganildi.  

Kаlit sо'zlаr: Axborot xavfisizligi, milliy xavfsizlik, strategik qarorlar, axborot-kommunikatsiya texnologiyalari, 
huquqiy asoslar, expertiza, sertifikat, inspeksiya. 

 

LEGAL ISSUES IN IMPLEMENTING INFORMATION SECURITY IN 
UZBEKISTAN 

Akramova Sabrina 
Tashkent State University of Law 
Faculty of Master's and Part-Time Education 
Student of the Field of Mass Media 
 

Abstract. This scientific thesis examines the issues that arise in ensuring information security and improving its 
legal foundations. It is important to emphasize that information security holds significant strategic importance in 
today's modern world for both developed and developing countries, serving as a crucial component of 
contemporary policies aimed at ensuring national security. Under the initiative of President Shavkat Mirziyoyev, 
a number of reforms have been implemented in our country to develop this sector. As a result of these reforms, 
issues related to the further development of information and communication technologies, the improvement of 
the legal framework for information security, and ensuring its reliability have been studied. 

Keywords: information security, national security, strategic decisions, information and communication 
technologies, legal framework, expertise, certificate, inspection. 

 

DOI: https://doi.org/10.47390/978-9910-09-176-6/rkm-24  

 

Mаvzuning dоlzаrbligi. Bugungi paytda O‘zbekistonda axborot texnologoyilarini 

davlat boshqaruvi, iqtisodiy tarmoqlar va shu bilan birgalikda  ijtimoiy sohalarga joriy etish 

masalasida keng ko‘lamli islohotlar amalga oshirildi. Mana shu amalga oshirilgan islohotlar 

yuzasidan O‘zbekiston Respublikasi Prezidenti tomonidan 2018 yil 9-yanvar kuni axborot-

kommunikatsiya  texnologiyalarini yanada rivojlantirish va xavfsizligini ta’minlash bo‘yicha 

amalga oshirilayotgan chora-tadbirlar natijadorligiga bag‘ishlangan yig‘ilish o‘tqazildi. Ushbu 

yig`ilishda O‘zbekiston Respublikasining Bosh vaziri, tegishli vazirliklar va tashkilot rahbarlari 

ishtirok etishdi. Bundan tashqari ushbu yig`ilish davomida  davlat rahbari tomonidan axborot 

mailto:akramovasabrina001@gmail.com
https://doi.org/10.47390/978-9910-09-176-6/rkm-24

texnologiyalari sohasidagi  bir qator muammolarga ham to‘xtalib o‘tildi. 

Qayd etilishicha, davlat organlari va tashkilotlarda axborot-kommunikatsiya 

texnologiyalarini yana rivojlantirish va axborot xavfsizligi tizimini samarali yo‘lga qo‘yish 

bo‘yicha lozim bo‘lgan chora-tadbirlar ko‘rilayotganiga qaramasdan, “Elektron hukumat” 

tizimining  tatbiq etilishida va faoliyatini samarali yo‘lga qo‘yishda, axborot xavfsizligi sohasidagi 

tahdidlarga qarshi kurashishga to‘sqinlik qiluvchi bir qancha muammolar hali hanuz bartaraf 

etilmaganligi ta`kidlab o‘tilgan.  

Birinchidan, davlat tashkilotlari va idoralarida fuqarolarga xizmat ko‘rsatish sifatining 

pasayishiga eng asosiy omillardan bir sifatida, axborotlashtirish sub`ektlari tomonidan davlat 

standartlarining ijro etilishini ta`minlash bo‘yicha amaldagi ishlab chiqilgan mexanizmlar, qonun 

hujjatlari va normativ-huquqiy  hujjatlarning zamon talablariga muofiq emasligi ko‘rsatib o‘tildi.  

Ikkinchidan, axborot-kommunikatsiyalari va xavfsizligi sohasidagi amalga oshirilishi 

lozim bo‘lgan ishlarning samarasiz bo‘lib qolishiga asosiy sabab, davlat siyosatini amalga 

oshirish yuzasidan yagona vakolatli mas`ul organning mavjud emasligidir.  

Uchinchidan, davlat tashkilotlari tomonidan o‘rnatilgan apparat vositalari va dasturiy 

mahsulotlarni expertiza va sertifikatdan o‘tkazish tizimida mavjud bo‘lgan kamchiliklar ushbu 

sohani jadal integratsiyalashuvini susaytirmoqda.  

To‘rtinchida, kiberxavfsizlik sohasidagi nazorat tizimi va muhim axborot 

infratuzilmasining mukammal emasligini hisobga olsak, ushbu boshqaruv tizimi keyinchalik 

raqmli iqtisodiyot va shaxsiy ma`lumotlarning zaiflashuviga sabab bo‘ladi.  

Shuningdek, yig‘ilishda internetda tarqalayotgan, odamlarni buzg‘unchilikka undovchi 

axborotlar, ijtimoiy tarmoqlardagi zararli g‘oyalar yoshlarning ongiga salbiy ta’sir qilayotgani 

haqida ham havotirlar bildirildi. Bu esa kelajak avlodning to‘g‘ri tarbiyalanishiga to‘sqinlik 

qilmoqda. 

Yig‘ilishning eng muhim jihatlaridan biri sifatida, xorijiy davlatlarning tajribasini 

o‘rganish va undan foydali tomonlarini olish bo‘yicha yetarli darajada ishlar qilinmayotgani 

alohida ta’kidlandi. Shu sababli, hozirgi kunda axborot makonimizni zamon talablari darajasida 

himoya qilishda qiyinchiliklar yuzaga kelmoqda. 

Prezidentimiz axborot texnologiyalari sohasida hali qilinadigan ishlar ko‘pligi, erishilgan 

natijalar boshqa davlatlarga qaraganda ancha past ko‘rsatkichda ekanligini qayd etdi. Misol 

uchun: axborot texnologiyalari sohasining mamlakat yalpi ichki mahsulotidagi ulushi Janubiy 

Koreyada – 9 foiz, Yaponiyada – 5,5 foiz, Xitoy va Hindistonda – 4,7 foiz, O‘zbekistonda atigi 2,2 

foizni tashkil etadi. Buni axborot-kommunikatsiya rivojlanish indeksi reytingdagi 176 ta 

mamlakat ichida O‘zbekiston 95-o‘rinni egallagani isbotlab turibdi. 

Yig‘ilishda telekommunikatsiya va axborot-xavfsizigi bo‘yicha yetakchi xorijiy 

kompaniyalar bilan aloqa o‘rnatish va “Elektron Hukumat” tizimini yanada rivojlantirish 

bo‘yicha amalga oshirilayotgan ishlar yuzasidan axborot berildi. Undan tashqari ushbu sohada 

yetakchi bo‘lgan universitet va kompaniyalar bilan hamkorlikni kuchaytirish, professor-

o‘qituvchilar va talabalarning xorijiy stajirovkasi va malakasini oshirishini keng tashkil etish 

kerakligi ta`kidlandi.  

Yig‘ilishda “O‘zbektelekom” kompaniyasining ishlash samaradorligini oshirish, 

telekommunikatsiya tarmoqlari orqali xalqaro telefon so‘zlashuvini noqonuniy amalga 

oshirayotgan sub’ektlarga nisbatan moliyaviy jazo choralarini qo‘llash, xalqaro tajriba asosida 

pochta tizimini tubdan qayta ko‘rib chiqib, yanada rivojlantirish, axborot xavfsizligi 

konsepsiyasini ishlab chiqish bo‘yicha muttasaddilarga tegishli topshiriqlar berildi.  

Ushbu yig`ilishdan so‘ng 2018-yilning 21-noyabrida O‘zbekiston Respublikasi 

Prezidentining Axborot texnologiyalari va kommunikatsiyalarining joriy etilishini nazorat qilish, 

ularni himoya qilish tizimini takomillashtirish chora-tadbirlari to‘g‘risidagi qarorni tasdiqladi. 

Ushbu qarorda yuqorida sanab o‘tilgan muammolarga yechim sifatida bir qator bandlar berilgan, 

jumladan, bugungi kunda axborot texnologiyalari va telekommunikatsiya tizimlarining jadal 

rivojlanishi, ularni nazorat qilish va tartibga solish mexanizmlarini takomillashtirish maqsadida, 

O‘zbekiston Respublikasi Axborot texnologiyalari va kommunikatsiyalarini rivojlantirish 

vazirligi huzurida Aloqa, axborotlashtirish va telekommunikatsiya texnologiyalari sohasida 

nazorat bo‘yicha inspeksiya tashkil etildi. 

Mazkur inspeksiya davlatning axborot makonini himoya qilish, sohadagi qonun 

hujjatlarining ijrosini ta'minlash, shuningdek, texnologik xavfsizlikni mustahkamlash yo‘lida 

muhim rol o‘ynaydi. Inspeksiyaning umumiy shtat birligi 198 nafarni tashkil etadi, shundan 110 

nafari mamlakatimiz hududlarida faoliyat yurituvchi bo‘linmalarda faol ish olib bormoqda. 

Bugungi kunda, axborot tizimlari va resurslarini samarali boshqarish, shuningdek, ularning 

xavfsizligini ta’minlash muhim ahamiyatga ega. Shu boisdan, davlat inspeksiyasi bu sohada 

normativ-huquqiy bazani takomillashtirish bo‘yicha takliflar ishlab chiqdi. Bu orqali axborot 

xavfsizligi va davlat resurslarini samarali himoya qilish maqsad qilingan edi. 

Keyinchalik, Prezident Shavkat Mirziyoyev raisligida 2023-yil 22-fevralda axborot 

texnologiyalari sohasidagi vazifalar muhokama qilindi. Yig‘ilishda soha va hududlarda 

raqamlashtirish jarayonini yanada jadallashtirish yuzasidan yangi masalalar o‘rganildi va 

raqamli texnologiyalar vazirligiga 26 ta axborot tizimini Yagona davlat xizmatlari portaliga 

birlashtirib, undagi xizmatlar sonini 570 taga yetkazish singari asosiy maqsadlar Prezident 

boshchiligida belgilandi. 

So‘nggi yillarda O‘zbekiston Respublikasida axborot-kommunikatsiya texnologiyalari 

(AKT) sohasini rivojlantirish davlat siyosatining ustuvor yo‘nalishlaridan biriga aylandi. Ushbu 

sohaning jadal rivojlanishi nafaqat texnologik taraqqiyot, balki mamlakatimizning umumiy 

ijtimoiy-iqtisodiy rivojlanishida muhim omilga aylangan. Shu nuqtai nazardan olib qaralganda, 

yaqinda o‘tkazilgan yig‘ilish axborot-kommunikatsiya texnologiyalari sohasini yangi bosqichga 

olib chiqish yo‘lidagi muhim burilish nuqtasi bo‘ldi. 

Mazkur yig‘ilish natijasida O‘zbekiston Respublikasi Prezidentining “2022–2023-yillarda 

axborot-kommunikatsiya texnologiyalari sohasini yangi bosqichga olib chiqish chora-tadbirlari 

to‘g‘risida” qarori qabul qilindi. Bu qaror mamlakatimizda raqamli transformatsiyani 

jadallashtirish, davlat boshqaruvi tizimini zamonaviylashtirish va xizmatlar sifatini oshirishga 

qaratilgan keng ko‘lamli islohotlarga zamin yaratdi. 

Qarorda, eng avvalo, AKT sohasini yanada takomillashtirish, samarali va tizimli 

boshqaruvni yo‘lga qo‘yish, hamda davlat organlari o‘rtasida o‘zaro ma’lumot almashinuvini 

raqamli asosda yo‘lga qo‘yish kabi ustuvor vazifalar belgilab berildi. Shuningdek, davlat 

boshqaruvi tizimini raqamlashtirish orqali byurokratik to‘siqlarni kamaytirish, aholiga va 

tadbirkorlarga ko‘rsatilayotgan davlat xizmatlarini tez, shaffof va ochiq shaklda taqdim etish 

imkoniyatlari kengaytirildi. 

Mazkur qaror orqali yagona nazorat tizimini yaratish masalasiga ham alohida e’tibor 

qaratildi. Bu tizim axborot-kommunikatsiya texnologiyalari sohasida xavfsizlik, barqarorlik va 

monitoringni ta’minlashda muhim ahamiyat kasb etadi. Shu bilan birga, ilg‘or xorijiy tajribalarni 

o‘rganish va joriy etish, sohada yetuk mutaxassislarni tayyorlash, mahalliy ishlab 

chiqaruvchilarni qo‘llab-quvvatlash kabi chora-tadbirlar ham mazkur strategik hujjatda o‘z 

ifodasini topdi. 

Xulosa qilib aytganda, bu qaror nafaqat AKT sohasini rivojlantirish, balki butun jamiyat 

hayotini raqamlashtirish, ochiqlik va shaffoflikni ta’minlash, axborot xavfsizligini 

mustahkamlashda muhim huquqiy asos bo‘lib xizmat qilmoqda. Davlatimiz rahbariyati 

tomonidan olib borilayotgan bunday keng ko‘lamli islohotlar natijasida O‘zbekiston raqamli 

taraqqiyot yo‘lida jahon hamjamiyatida munosib o‘rin egallash sari dadil qadam tashlandi.  

